
Kerkdienst in de Streektaal 

 

“Alles op Zien/zien tied!? 

 

-welkom en ofkondegingen 

-Zingen: Ps 68 : 7           

Wiej wilt God earen met ontzag, 

wiej magt gelukkig dag an dag 

uut Ziene vrede leven. 

Hij hef oons uut ellend’ ered, 

en oons in vriejheid near ezet, 

Hij wil oons leven sturen. 

Hij is ’t Lich in duustere nacht, 

Hij hef de redding oons ebrach; 

dat wördt oons niet ontnömmen. 

Hij slept oons deur ’t deepste dal, 

Hij is de Hearser van ’t heelal, 

löt oons de dood ontkommen. 

 

-Oonze Hulpe en een Groet van God 

 

-Zingen: Psalm 139: 1, 2 en 3 

Iej kent miej Heer zo deur en deur, 

met al mien klagen en gezeur. 

Iej weet hoe ’t met miej is gesteld, 

nog veur da-k Oe dat heb verteld. 

Iej bint mien toevlucht in de zörgen: 

Biej  Oe bin’k veilig en gebörgen. 

‘k Heb zonder Oe gien vaste grond, 

en goa verdwaald in ’t duuster rond. 

Iej hebt mien struukelgang ezéén, 

en helpt miej aait wear op de been. 

Iej bint mien toevlucht in de zörgen: 

Biej Oe bin’k veilig en gebörgen. 

Ik wil Oe bidden,blief biej miej. 

Maak miej van schuld en zunde vriej. 

Lear miej de weg noar Oe te goan, 

en veur een áánder kloar te stoan. 

Iej bint mien toevlucht in de zörgen: 

Biej Oe bin’k veilig en gebörgen. 

 

-Gebed 

 



-Zingen: Gezang 328: 1, 2 en 3 

1.Heere Jezus, ut gebeurt 

Da-w veur Oe Woord hier bint tesamen 

Loa-w met ’t hart dat noar Oe heurt 

Oen genade niet beschamen 

Heilig oons da-w Oe kunt geven 

Hart en ziel en heel oons leven 

 

Oons gevuul en ons verstaand 

Hef’t niet aaltied op de riege 

As Oen Geest mi-j dan niet helpt 

En ik ’t doardeur helder kriege 

Want ’t goeie doen en deanken 

Mut Ie aaltied zelf nog scheanken 

 

O, Ie glans van heerlukheid 

Licht uut Licht uut God geboren 

Maak ons kloar veur d’eeuwigheid 

Maak ze lös, hart, mond en oren 

Dat oons bidden en oons zingen 

Tot de hemel deur mag dringen 

 

Eerste schriftleazing: Prediker 3: 1-8 

Alles hef zien eigen tied. 

Er is veur alles in het leam een geschikte tied. 

D’r is een tied um wichter te kriegn  

en  een tied um het leam te verloaten. 

Er is een tied um iets in de grond te pott’n,  

mar ok een tied um te rooi’n. 

Een tied um te doden en een tied um goed te doen. 

Een tied um de boele of te brekk’n  

en een tied um op te bouwen. 

D’r is een tied um te reren en een tied um te lachen. 

Een tied um te treuren en een tied um te daansen. 

D’r is een tied van ut d’r warm van kriegen  



en een tied van killere köalte. 

een tied van dichte biej mekaar stoan  

en een tied van ofstaand hoal’n. 

D’r is een tied van zuuk’n en  een tied van verliézen. 

Een tied um te bewaren  

en een tied um weg te gooien. 

D’r is een tied um’t kapot te scheuren  

en een tied um’t weer kloar te maken. 

een tied um oe stille te hoalen en een tied um te proaten. 

D’r is een tied um gek op mekaar te weez’n  

en een tied um niks met mekaar te maken te will’n hebb’n. 

D’r is een tied veur oarlog en der is een tied veur vrede. 

 

Tweede leazing: Johannes 2: 1-4 

En op ’n darden dag wödden der een brulfte e-höalen in Kana in Galilea, en Jezus zien 

moe was d’r ok. 

Jezus en zien learlingen waren ook veur die brulfte uut e-neudigd. 

Toen de wien bienoa op was zea de moe van Jezus teegn Um:”Ziej hebt gien wien 

mear!” 

Jezus zea teegn heur: ”Ach meanse dat weet ik ook wèl, mar doar hoef iej oe niet met 

te bemuujen!” “Het is mien tied nog niet!“  

 

Zingen:  Gezang  442 

 

1.Jezus, gao oons veur 

wies oons toch ut speur 

waor w-i echt niet zult verdwalen 

en gien zorg ons meer kan schaden 

Leid oons an  oen haand 

noar ut Vaderlaand 

 

2.Valt de weg oons lang 

bint wi-j troag en bang 

stark oons, Heer, um zunder klagen 

achter Oe oons kruus te dragen 

Gao toch veur oons an, 

zo kunt wi-j verdan 

 

3.Krimt oons bange hart 



under eigen smart 

möt het lieden met de aander 

stark oons dan, Heer, met mekaander 

Wees Ie zelf ut Lucht 

dat oons steeds weer zuch 

 

4.In de woesterniej 

Heer,  blief dicht biej miej 

met oen troost en met oen zegen 

tot an ’t eend van oonze wegen 

Leid oons op oen stond 

noar de vaste grond 

 

-Preake: “Alles op Zien/zien tied”!? 

 

-Zingen:  Lied 845 

1. Tied van vluuk en tied van zeagen, tied van dreugte tied van reagen 

tied van oogsten tied van nood, tied van krapte tied van brood. 

Tied van liefde nacht van waken, uur der woarheid dag der dagen 

toekomst den der nauw al is, woord dat vol van stilte is. 

 

2. Tied van treusten teid van huu-len, tied van greuts wean en van schuu-len 

tied van wanhoop of d’r ooit, tied van weten dat d’r ooit. 

Tied van zwiegen zin vergeten, nargens wean niks meer weten 

tied van kroep’n angst en spiet, zee van tied en zien gien-ien. 

 

3. Wie an dit bestoan blef hangen, niej begin niet kan verlangen 

wie wil hoalen wat e heft, leeft niet echt en teunt gien lef. 

Tied um met m’kaar te leven, alles samen te beleven 

wie zich zölf ten volle gef, hef in’t leven gien gebrek. 

 



-gedicht 

-geleufsbeliedenis 

-zingen: Lied 246b  

1.De zulverwitte moane, is stoatig op-egoane,  

in hel’dre stearennach. 

Tussen de don’kre beume, dee zwiegend stoat te dreumen, 

hangt daamp: nen witten wollen vach. 

2.Geef det wiej zoonder zuchen, de weareld uut könt vluchen 

geef oons nen zachen dood. 

O, oew temeute lopen a’j oons hebt op-ereupen, 

o, Heer, dan wordt toch alles goed. 

3. Loa’r’ wiej dan amen zeggen en oons te sloapen leggen, 

’t wördt koald in d’ oavendwind. 

Doe weg van oons het kwoade, en God wil niet verloaten, 

de leu die ärm en ienzaam bint. 

 

-gebeden 

 

-Slotleed 416 (stoande) 

Goa met God en Hij zal met oe goan, 

biej oe wean op al oen weagen 

met Zien road Zien troost en zeagen. 

Goa met God en Hij zal met oe goan 

Goa met God en Hij zal met oe goan, 

biej gevoar in bange daage, 

Hij zal oe op vleugels dragen 

Goa met God en Hij zal met oe goan. 

Goa met God en Hij zal met oe goan, 

in Zien liefde veur oe zörgen, 

in Zien liefde biej gebörgen. 

Goa met God en Hij zal met oe goan. 

Goa met God en Hij zal met oe goan, 

Niet allenig, maar goa samen, 

in zien naam, joa amen, amen, 

 Goa met God en Hij zal met oe goan 

 

-Zegen 

 

 


